
				এই পাতাটির মুদ্রণ সংশোধন করা প্রয়োজন। 
দক্ষিণ ভারতের বিভিন্ন রাজবংশ । \986
বৎসরাজ, গৌড়েশ্বরকে পরাজিত করিয়া ইতিপূর্বে রাজচিহ্ন-স্বরূপ দুইটী শ্বেত ছত্ৰ আনয়ন করিয়াছিলেন । বৎস্য-রাজ্য। জয়ের পর, ধ্রুব সেই ছাত্র দুইটী লইয়া আসেন । *
ধ্রুবের পুত্ৰ তৃতীয় গোবিন্দকে ( ৭৯৩-৮১৫ খৃষ্টাব্দে ) রাষ্ট্ৰকুট-বংশের সর্বশ্রেষ্ঠ নৃপতি বলা যায়। বিন্ধ্যপৰ্ব্বত এবং মালব হইতে দক্ষিণে কাঞ্চী পৰ্য্যন্ত তঁহার রাজ্য বিস্তৃত হইয়াছিল। পরন্তু তুঙ্গভদ্ৰা পৰ্যন্ত তিনি আধিপত্য-বিস্তারে সমর্থ হইয়াছিলেন। তঁহার রাজত্বকালে, তিনি ওঁঠহার। ভ্ৰাতা ইন্দ্ররাজকে ‘লাটি” প্রদেশের বা গুজরাটের শাসনকৰ্ত্তা নিযুক্ত করিয়াছিলেন ।
ܬ!"
অমোঘবর্ষ ।
তৃতীয় গোবিন্দের পর অমোঘবর্ষ রাজ্য লাভ করেন। তঁহার রাজ্য বহুদিন স্থায়ী হইয়াছিল। প্ৰায় বাষটি বৎসর তিনি রাজত্ব করিয়াছিলেন। অমোঘবষের রাজ্যকালের অধিকাংশ সময় যুদ্ধবিগ্রহে অতিবাহিত হয় ।
পূর্বেই বলিয়াছি,-চালুক্য-বংশের এক শাখা পশ্চিম গুজরাটে যাইয়া প্রতিষ্ঠিত হয়। চালুক্যদিগের সেই বংশ “পশ্চিম চালুক্য” নামে অভিহিত হইত। যাহারা দাক্ষিণাত্যে অবস্থিতি কবিতেছিলেন, তঁাহারা ‘পূৰ্ব্ব-চালুক্য” নামে অভিহিত হইয়াছিলেন।
পূৰ্বচালুক্যগণ ভেঙ্গীতে প্ৰতিষ্ঠিত। ভেঙ্গীব সেই পূৰ্ব্ব-চালুক্যদিগের সহিত অমোঘবষের যুদ্ধ চলিতে থাকে। এই উপলক্ষে নাসিক হইতে মান্যখেতে তাহার রাজধানী পরিবর্তৃিত হয়। আরবগণ মান্য খেতকে মানকিব বলিত। নিজাম-রাজ্যের যে স্থান অধুনা ‘মালখেড়’ নামে অভিহিত হয়, প্রত্নতত্ত্ববিদগণ তাহাকেই “মান্যখেত” নামে পবিচিত করেন। বৃদ্ধাবস্থায় পুত্ৰ দ্বিতীয় কৃষ্ণকে বাজ্যভার অর্পণ কবিয়া অমোঘবর্ষ সন্ন্যাস-ধৰ্ম্ম গ্ৰহণ করিয়াছিলেন। +
অমোঘবষ জৈনদিগের “দিগম্বর’ শাখাব পৃষ্ঠপোষক ছিলেন। অমোঘবষের সময় হইতে আরম্ভ করিয়া দশম শতাব্দীব প্ৰথম ভাগ পৰ্য্যন্ত জৈনধৰ্ম্ম দিন দিন উন্নতির পথে অগ্রসর হয়। জিনসেন এবং গুণভদ্ৰ প্ৰভৃতির অধিনায়কত্বে এবং রাজার পৃষ্ঠপোষকতায় জৈনধৰ্ম্ম উন্নতির তুঙ্গ শৃঙ্গে আরোহণ করে। এদিকে বৌদ্ধধৰ্ম্মেব প্রসার ক্রমশঃ খৰ্ব্ব হইয়া আসে। তার পর দ্বাদশ শতাব্দীতে দক্ষিণাত্যে বৌদ্ধ-ধৰ্ম্মেব অস্তিত্ব একেবারে বিলুপ্ত হয় ।
米 米
将
অন্যান্য রাজগণ । তৃতীয় ইন্দ্ৰ অল্প দিন মাত্ৰ সিংহাসনে অধিষ্ঠিত ছিলেন। এই অল্প সময়ের মধ্যেই তিনি বিশেষ প্ৰতিষ্ঠান্বিত হইয়াছিলেন। তঁহার রাজত্বকালে কনৌজ-রাজ্য বিধ্বস্ত হয়। পাঞ্চালরাজ্যের রাজা মহীপাল সিংহাসনচ্যুত হন। এই যুদ্ধে মহীপালের অধিকৃত সৌরাষ্ট্র-রাজ্য এবং পশ্চিম প্ৰদেশ-সমূহ ইন্দ্রের অধিকারভুক্ত হইয়া পড়ে। :

				 এই পাতা শেষ সম্পাদিত হয়েছে ১৭:২৫টার সময়, ৮ নভেম্বর ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

